
Brahmakritam 06 Shiva Stotram

ப்³ரஹ்மக்ரு’தம் 6 ஶிவஸ்தோத்ரம்

Document Information

Text title : Brahmakritam 06 Shiva Stotram

File name : brahmakRRitaM06shivastotram.itx

Category : shiva, skandapurANa, stotra

Location : doc_shiva

Proofread by : PSA Easwaran

Description/comments : skandapurANa | mAheshvarakhaNDa | aruNAkhaNDa | uttarakhaNDa |

adhyAya 16/1-19||

Latest update : April 27, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

April 27, 2025

sanskritdocuments.org



Brahmakritam 06 Shiva Stotram

ப்³ரஹ்மக்ரு’தம் 6 ஶிவஸ்தோத்ரம்

ப்³ரஹ்மோவாச ।
தே³வதே³வ தவைஶ்வர்யம் கேந ஶக்யேத வேதி³தும் ।
விநா பா⁴க்³யைக்யஸுலப⁴ம் ப⁴வதீ³யமநுக்³ரஹம் ॥ 1॥
அகர்த்ரு’காணி வாக்யாநி ஐஶ்வர்யம் தே நிரத்யயம் ।
ந ஸ்தோதும் ஶக்யதே கிம் து நமஸ்குர்வந்தி தூ³ரத:॥ 2॥
கோ விஷ்ணு: கோऽஹமேதே வா தி³க்பாலா வாஸவாத³ய: ।
த்வமேவ தே³வ கர்த்தாஸி ஜக³த்ஸ்ரு’ஜநரக்ஷயோ:॥ 3॥
பதிஸ்த்வம் பார்வதீநாத² பஶவோ வயமப்யமீ ।
ப³த்³த⁴ம் பாஶேந மோக்தும் வா த்வமேவாஸ்மாந்ப்ரக³ல்ப⁴ஸே ॥ 4॥
ஷட்³விம்ஶத்தத்த்வரூபஸ்த்வமபி⁴தஶ்சாபி⁴வர்த்தஸே ।
கோவித:³ கோ விநிர்ணேதும் தவ யாதா²த்ம்யமீஶ்வர:॥ 5॥
கிராத: கில தே³வஸ்த்வம் ஸாரமேயை: கிலாக³மை: ।
ஷட்³வர்க³ஹிம்ஸ்ராந்ஸம்ஹர்தும் கரோஷ்யாகே²டகௌதுகம் ॥ 6॥
தே³வ த³க்ஷாத்⁴வரே பூர்வம் வரிப⁴த்³ரஸ்த்வதா³ஜ்ஞயா ।
காம் காம் ஶிக்ஷாமகார்ஷீந்ந இதி காபி விட³ம்ப³நா ॥ 7॥
தவ காலாக்³நிரூபஸ்ய ஸர்வப்³ரஹ்மாண்ட³தா³ஹிந: ।
போஷணாத்புஷ்பசாபஸ்ய ப்ராயோ ஜிஹ்வேதி ஶேமுஷீ ॥ 8॥
க்ரு’தாபராத: ⁴ ஶூலேந த்வயா தீ³ர்ணோ ஜலந்த⁴ர: ।
அந்தகோந்த⁴கதை³த்யஶ்ச ப்ரதிவீரஶ்ச கோऽஸ்தி தே ॥ 9॥
அதா⁴ரயிஷ்யத்கண்டே²ந காலகூடம் ந சேத்³ப⁴வாந் ।
கத²ம் ச தா⁴ரயிஷ்யாமோ வயம் ஸர்வேऽபி ஜீவிதம் ॥ 3.2.16.10॥
தே³வதா³ருவநே பூர்வம் முநீந்கேவலகர்மடா²ந் ।
ப்ரக்ஷோப்⁴ய தூ⁴ர்தவேஷஸ்த்வம் த³யயாந்வக்³ரஹீஸ்ததா²॥ 11॥

அங்க்⁴ரிணாக்ராந்தவாந்நோ சேத³த்யுக்³ராம் த்வமபஸ்ம்ரு’திம் ।
தயாக்ராந்தமித³ம் க்ரு’த்ஸ்நமந்த⁴காராயதே ஜக³த் ॥ 12॥
அர்த⁴நாரீஶ்வரம் ரூபம் த்வயா சேந்ந ப்ரகாஶிதம் ।
ப்ரப⁴வாமி கத²ம் ஸ்ரஷ்டும் ஜக³தே³தச்சராசரம் ॥ 13॥
ப⁴வதா ஸ்தம்பி⁴த: ஶம்போ⁴ ஸம்ரம்பா⁴ஜ்ஜம்ப⁴ஜித்³பு⁴ஜ: ।
கியந்தம் ஹந்த காலம் தே ஜயஸ்தம்ப⁴ இவ ஸ்தி²த:॥ 14॥
பி⁴க்ஷோ: கபாலமாபூர்ய ருதி⁴ரேணாத்மநோ ஹரி: ।
ஶூலேநோத்க்ஷிப்ய முமுஹே ஹ்யேதத்த்வமவதா⁴ரய ॥ 15॥
ந சேத³ஶிக்ஷய:ஸர்வஶஸ்த்ராஸ்த்ராண்யநுகம்பயா ।
நிர்வாபயேத்கத²ம் வைரம் க்ருத்³தோ⁴ऽபி ஜமத³க்³நிபூ:⁴ ॥ 16॥
ந்ரு’ஹரிம் ஶரபா⁴கார:ஸமஹார்ஷீந்ந சேத்³ப⁴வாந் ।
ஸ ஏவ ஸம்ஹரேத்³விஶ்வம் ஹிரண்யகஶிபோரபி ॥ 17॥
த்வமாசக்ரு’க்ஷ: கல்பாப்³தௌ⁴ கைவர்த்தோ மத்ஸ்யகச்ச²பௌ ।
ஹரிம் ப³த்³த்⁴வாஹிராட்ஸூத்ரைர்ந்ரு’ஸிம்ஹமத²ஸூகரம் ॥ 18॥
ஏகோநே பத்³மஸாஹஸ்ரே ஸ்வநேத்ரேண க்ரு’தார்சநம் ।
ஶூலிந்ஸுத³ர்ஶநம் த³த்த்வா தை³த்யத்³விஷமதூதுஷ:॥ 19॥
இதி ஶ்ரீஸ்கந்த³புராணே மாஹேஶ்வரக²ண்டே³ऽருணாசலமாஹாத்ம்யே
உத்தரார்தே⁴ ஷோட³ஶாத்⁴யாயாந்தர்க³தம் ப்³ரஹ்மக்ரு’தம் ஶிவஸ்தோத்ரம்
ஸமாப்தம் ।
ஸ்கந்த³புராண । மாஹேஶ்வரக²ண்ட³ । அருணாக²ண்ட³ । உத்தரக²ண்ட³ । அத்⁴யாய
16/1-19॥

